
Ed. 77. Frumvarp til laga [46. mál]
um breyting á lögum nr. 29 7 apríl 1956, um atvinnuleysistryggingar.

(Lagt fyrir Alþingi á 78. löggjafarþingi, 1958.)

1. gr.
5. gr. orðist svo:
Atvinnurekandi skal greiða iðgjald til atvinnuleysistryggingasjóðs, að upphæð

kr. 4.88 miðað við vinnuviku, unna í þjónustu hans. Nú verður breyting á grunn-
kaupi Dagsbrúnarverkamanns í almennri dagvinnu, og breytist þá iðgjaldið um
næstu áramót í samræmi við það. Við ákvörðun iðgjaldsins skal miðað við meðal-
talsgrunnkaup Dagsbrúnarverkamanns í almennri dagvinnu á síðastliðnu ári. Ið-
gjald þetta skal greiða með vísitöluálagi, samkvæmt meðalvísitölu þeirri, sem uni-
rætt kaup' hefur verið greitt eftir árið á undan.

Sé um tímavinnu að ræða, teljast 48 stundir í viku, en brot úr viku telst heil vika.

2. gr.
Við 1. mgr. 18. gr. bætist:
Nú breytist grunnkaup Dagsbrúnarverkamanns í almennri dagvinnu, og er þá

ráðherra heimilt, að fengnum tillögum stjórnar atvinnuleysistryggingasjóðs, að
breyta upphæðum bóta samkvæmt lögum þessum í samræmi við það.

3. gr.
Frestur sá til endurskoðunar á lögunum, sem settur er í 22. gr., framlengist um

tvö ár.
4. gr.

Lög þessi öðlast þegar gildi.

Athugasemdir við lagafrumvarp þetta,

Frumvarpið hefur verið samið í samráði við stjórn atvinnuleysistrygginga-
sjóðs, en meðal annars eiga þar sæti fulltrúar verkalýðssamtakanna og atvinnu-
rekenda. Sjóðstjórnin hefur tjáð sig samþykka því, að frumvarp þetta verði að
lögum.

Um 1. gr.
í 5. gr. laga nr. 29 7. apríl 1956, um atvinnuleysistryggingar, segir m. a. svo:

"Verði breyting á grunnkaupi Dagsbrúnarverkamanns í almennri dagvinnu, breyt-
ist iðgjaldið Í samræmi við það." A þessu ári hefur umrætt grunnkaup hækkað
tvisvar sinnum eða 1. júní s. 1. og síðast í september. Við álagningu iðgjalda á næsta
ári verður þá að liggja fyrir uppgjöf á launagreiðslum atvinnurekenda í þrennu
lagi, fyrir tímabilið 1. janúar til 31. maí, 1. júní til síðast í september og síðast Í
september til 31. desember. Slík aðgreining er nærri því óframkvæmanleg fyrir at-
vinnurekendur og skattayfirvöld, svo að nauðsynlegt er að breyta ákvæðum grein-
arinnar. Í greininni segir, að iðgjald skuli greitt með vísitöluálagi, samkvæmt meðal-
vísítölu þeirri, sem umrætt kaup hefur verið greitt eftir árið á undan. Í samræmi
við þetta er hér lagt til, að við ákvörðun iðgjaldsins, skuli miðað við meðaltals-
grunnkaup Dagsbrúnarverkamanns í almennri dagvinnu á síðastliðnu ári. Dæmi til
skýringar: Grunnkaup Dagsbrúnarverkamanns kr. 10.00 fyrir hvern klukkutíma
á tímabilinu 1. janúar til 31. maí, kr. 10.50 á tímabilinu 1. júní til 30. sept. og kr.
12.00 á tímabilinu 1. október til 31. desember.

Meðaltalsgrunnkaup verður þá: (kr. 10.00X5 + kr. 10.50X4 +kr. 12.00X3) : 12
eða kr. 10.67.

Greinin þarfnast ekki nánari skýringa.

Um 2. gr.
Eðlilegt virðist, að hlutfall bóta og vinnulauna þurfi ekki að raskast, þó að

breyting verði á vinnulaunum, sbr. og 53. gr. laga nr. 33 29. maí 1958 um Útflutnings-
sjóð o. fl.

Bætur eru ákveðnar í reglugerðum úthlutunarnefnda og þarf því breytinga á
öllum þessum reglugerðum, ef samræma skal bætur breytingum á vinnulaunum nema
sérstakt lagaákvæði komi til. Hér er því lagt til, að ráðherra fái heimild að fengnum
tillögum stjórnar atvinnuleysistryggingasjóðs til þess að breyta bótum í samræmi
við breytingar á grunnkaupi Dagsbrúnarverkamanns í almennri dagvinnu.

Um 3. gr.
Eigi þykir fengin næg reynsla enn af lögunum um atvinnuleysistryggingar til

þess, að heppilegt sé, að hefja nú gagngerða endurskoðun á þeim. Það er því lagt
til að frestur til endurskoðunarinnar verði lengdur um tvö ár, eða til ársins 1960.

Um 4. gr.
Þarfnast ekki skýringa.


